
Ս. ԷՋՄԻԱԾԻՆԸ ՀԱՅ ԱՇՈԻՂՆԵՐԻ ԵՐԳԵՐՈԻՄ

Հայ ժողովրդի մեջ ուխտագնացության 
ամենաջերմ պաշտպաններն ոլ խրախուսող
ները եղել են աշուղները: Նրանց  երգերի մեջ 
էջմիածինը հիշվում է միշտ մեծ պատկա
ռանքով ե. ջերմեռանդ երկյուղածությամբ: 
Այււտեղ առաջ կբերենք մի քանի  ղուտ աշու
ղական երգեր,  գաղափար տալու համար, 
թե ժողովրդի այդ հարաղսւտ զավակները 
ի՞նչ են զգացել  ու ի՞նչ երգել  Ս. էջմիածնի 
մասին:

Անցյալ ժամանակներում ճանապարհների 
դժվար հաղորդակցությունը, ընտանեկան 
անձուկ հ անգամանքները արգելք էին լինում 
աշուղին Ս. էջմիածին ուխտ գնալու, և ահա 
ի՛նչպիսի ջերմ կարոտով է արտահայտում 
նա յուր այդ փափագը.

Գիշեր ցերեկ ք ո լ  խասրաթը կու քաշեմ,

Նւսսիբ ըլնի տեսնամ Սուրբ էջմիածին.

Ք ոլ խ ա ս ր ա թ ե ն  կ ոլ լա մ, ա ր տ ս ո ւ ն ք  կ թ ա փ ե մ ,

Նւսսիբ ըլնի տեսնամ Սուրբ էջմիածին:

Միսկին Բուրջին, որ տեսել էր էջմիածինը'  
ուխտ արել, համբուրել էր նրա սրբություն
ները, հայտնում է յուր հիացմունքը,  յուր ըս- 
տացած հոգեկան ու բարոյական մեծ մխի
թարությունը ամենքին հայտնի երգով.

էջմիածին խիստ սիրուն պայծառ տեսի,
Երկու հարյուր կանթեղ հիսուն ջառ տեսի,

Դիփ ամենը ջերկա-ջերկա վառ տեսի,

Վաթսուն ավել հենց ոսկի բուրվառ տեսի 
Լուսավորչու տաճարը մարմառ տեսի, Ալն:

Ըստ երևույթին այստեղ աշուղը ոգևորու
թյան մեջ չափ ա զա նցն ում , է ,  բայց ո՛չ, նա 
իր իսկ աչքով տեսել է  էջմիածինը այդպես 
բարգավաճ,  լիառատ ու ճոխ դրության մեջ:

Աշուղ Ղազարը էջմիածնի գու[քն է  անում 
հետևյալ կերպ.

էջմիածին խիստ գովական զանեզան,
ԾԼսռա ըլնիմ սուրվւ Աթոռիդ սուրփւսզան,
Ս՜ե հենց պայծառ կու փայլի, նման է արեգական. 
Չորս կողմն լւսջիվարդած կու երԱա զարմանազան, 

Աջիդ ունիս լալ ու յաղութ, ալմաս թրաշ սուրբ

գավազան:

Գիշերվանց քաղցր ձայն կուտա, կու բացվի դրախտի

դուռն,
Միջին բազմեցրած է , Լուսավորչի աջ կուռն, 
Օսկի ղալամով քաշած է Գյուլստւսնու վարդն ու

սմբուլն,
Վրեն շուռ կուգա ճխճխալով քաղցրսւձւպնիկ

բլբուլն.

Օսկի մարմառ ււուրբ սեղանն խիստ գեղեցիկ,

սուրվապան:

Կույս մայրն մեր Աստվածածին— չի կա նման

իրան հատն, 
Բարձր զանգակատանը կախ տված ունի սհաթն, 

Աջակողմն Գհւպրտնեն ա, ձախակողմն Շողակաթն, 

Սուրբ հայրն մեր Լուսաւխրչուն, ւլարդարել ա

Տրդատն,
Կույս մայր մեր Հռիւիսիմեն խիստ գեղեցիկ,

ղանեզան:

Զուխ տ  սարկավագով շուրջ կուգան, սուրբ

սեղանին գլուխ տսղով, 
Մ իա բա նքն ւլարդարված են խաչ խաչվւսռով,

շուրջառով,

Ես ասբաժան Ղազարս մայիլ էլա մտիկ տալով. 

Ով ոք  որ ինձ կու հիշի, արժանանա դրախտին
բարով.

Եփրեմ սուրբ կաթողիկոսն խիստ գեղեցիկ,

զանեւլան:

էջմիածինն ուրեմն այնպիսի լավ տպա
վորություն էր թողնում աշուղների վերա, որ 
իրենց բոլոր բանաստեղծական ույժր գործ 
էին դնում գովելու նրան ու սեր զարթեցնե
լու ժողովրդի մեջ, որ ուրիշներն էլ դան, ու
րիշներն էլ «մայիլ ըլնին» Սուրբ Հորն մեր 
Լուսավորչու հիմնած մենաստանի գեղեցիկ 
տեսքին:

էջմիածին խիստ լավ տեղի,
Միջումն կա շատ աբեղա,
Ամենքն կասեն մեկ «Հ ա յր  մեղա»,
Սալվի չինա՛ր էջմիածին:

Սիրվուն սիրվուն դռներ ունիս,
Ոսկեջրած կռներ ունիս,
Արքայության հոտեր ունիս,

Սալվի չինա՛ր էջմիածին:

Երեսդ արել ես Ս՜ասիս,
Ամեն նեդությունի հաս իս,
Երկնուց խորան յուսո մաս իս,
Սալվի չինա՛ր էջմիածին...

Աշուղ Քիչիկ Նովան մի գեղեցիկ մու- 
խամմաղի մեջ ներկան նկարագրելով,  ահա 
ինչպիսի խորհրդածություններ է անում Ս. 
էջմիածնի անցյալի մասին.

Լուս պայծառ Իջման տիղն' դուռն շատ գովելի է, 
Ծաղկած բոլորքն դաշտով' խուրն շատ գու[ելի է, 

Բարելի պտուղ տվող ջուրն շատ գովելի է,

Մեծամեծ օտարն երդնեն հուրն շատ գովելի է, 
Ցույց  տվեք այս ասմունքն, վուրն շատ գովելի է:

Տրդատի ժամանակին տե՛ս ինչքան բաշարեցին' 

Սրբանց նահատսւկելով չելավ, չբեզարեցին.

Սուրբ Գրիգոր Լուսավորչուն սարսափյալ

չարչարեցին,
Գցեցին խուր վիրապն, օձն ու կարիճ շարեցին...

Հոռոմսիմ կույսն փախավ Տրդատի պալատիցն. 

Սուրբ Գսդսւնի ձեռնեն բռնեին' մատն մատիցն, 
Անհամբարք բազմություն հասան շաաեն շատիցն, 

Նահատակ կոտորվեին' չզրկված հավատիցն. 
Հավատի համար լավ է, սուրն շատ գովելի է: ...

Իջման տեղի Աթուռն Տրդատի ւլարդարած է'

Ուսքովն քարն կրած, շնուրքով պատն շարած է, 
Անհամբարք կանթիղներն սուրբ տաճարին վառած է  

Սուրվւ միռոնի էփ գալով այլ սպգն խավարած է. 
Լուսավորչու մասունքն— կուռն շատ գովելի է:

Հայոց այն թվեն դեսն շատ չար ու բարի անցավ, 
Հաղայւ ութ հարուր յառասուն ու մե տարի անցավ. 

Ք ա նի '  կաթուղիկոսներ դիվւ էն ճանապարհին

անցավ...
Նրանց հագի զգեստն— շուրն շատ գովելի է:

Տե՛ր,  խավարած մ|ւ՛ թողնի, լուսիդ արժանի’ արա, 
Մի' հեռացնի էրեսդ, տ ե ս ի ՚դ  արժանի՛ արա, 
Ողորմությունղ շատ է, կիս ի ՚դ  արժանի արա, 
Երկնային հարսն շինե, փեսի՛դ արժանի արա. 
Քիչիկ Նովի  ասմունքն— խուռն շատ գովելի է:

Պաւոմական-նկարագրւսկան տեղեկություն
ներով ավելի հարուստ է աշուղ Քյանհանի 
«Գովասանություն առ Սուրբ էջմիածնի» 
դաստանը:

էջմիա ծին— Սիոն մայր տաճարն մեր,

Միաբանյալ սւնդ է ուղղավւառն մեր,

Արմատ պինդ հայրապետական ծառն մեր, 
Հավատ լուսավորչական է վառն մեր:

Վաղարշապատ էր Տրդատի օրոքն,
Միշտ պահպաներ հսկայազոր զորոքն.

Անդ էջմիածին լուսափայլ շնորհոքն 

Տեսլյամբ ւոեսյալ Սուրբ Գրիգոր հայրն մեր:

Պինդ պահեր նա քրիստոնեական դավանը, 

Ձեռնադրվեց, ձեռն ւսռավ գավազանը,  

Լուսավորյաց աշխարհն մեծ Հայաստանը.
Ն ա  հայնմանե հալածեց խավարն մեր:

Հորժամ հիմն արկին Սուրբ Մայր Աթոռը, 
Պատճառ եղավ Սուրբ Գրիգոր լուսավորը, 

Անպատմելի է բայց, պատմեմ ձեզ ո՞րը՝
Շնորհոք Սուրբ Հոգվույն  գեղեցկաշարն մեր:

Անվանեցին Աթոռ Լուսավորչական,

Անդ ժոդովյւսց սուրբն բազում միաբան. 
Զարդա րեցին եկեղեցիս զանազան,

Պ այծառացավ Հա յաստ ան աշխարհն մեր:

Փութսւնակի հրաման ել վեհիցը,
Ք ն ն ե ց ի ն  այբ առաջ վերջը քեիցը,

Թւպւգմսւնեցին գիրք սուրբ մարգարեիցը.

Ոչ ոք կարե լինել հակաճառն մեր:

Անդ է սուրբ կուսսւնաց վկայարանը'

Հոռոմսիմեն, Շողակաթ, Գայարւսնը,

Ն ո ք ա  ընկալան պսակ անթառամը,
Եղեն լուսավորության պատճառն մեր՛

Տասնևերկու անվանի վիմաքար են,

Հս կա  Տրդատ եբեր Մասիս սարեն.
Աղավնակերպ լույս կու փայլի տաճարեն.

Առ Քրիւսոոււ է ուղիղ ճանապարհն մեր:

Երկնից իջյալ սրբաւլնաց սաղավարտը,

Անոթ ընչից անպատմելի է զարդը,
Պարգևատու արյուն թաթախ Գեղարդը 

Միշտ կուպահե անշարժ հիմնաքարն մեր:

Շինվա ծք Աթատւյև ամեն ոսկեզօծ են,

Նեսփ վ թերահավատներուն կու խոցեն.
Յոթն սւմւսց մեկ անգամ մեռոն կու օծեն,
Նովւսվ կու մաքրի մեղաց նշխարհն մեր:

Սուրբ հավատո սրբությամբ հաստատեցե՛ք , 
Հ ւ ս ՚ր ք  իմսւստունք, 1փ'մարւս'ց խրատեցեք, 
Համաձայնյալ աո Քրիստոս պաղսւտեցեք, 

Անխախտ մնւս Հա յկա զյա ն տոմարն մեր:

Մեք հոտ կ ոչ) ալք հովվապետ սրբազանը, 
Որդիքն Հւսյկա li ււպգն Հա բեթյա նը,

Նախնական սա1ւմւսն՝ սեղանատանը 

Կընթեռնուն Սարգիս Շնորհւսլու ճառն մեր:

Խնդրյա՛,  Քյսւ՜նհան, ք ո լ  խնդիրդ Հզորեն,  
Պարգևատու Տեր Հիսուս թագավորեն,
Բարեխո՛ս յերուք, սիրելի՛ք համորեն,

Անցնե հանգիսա հեշտությամբ դժվարն մեր:

Ս. էջմիածնի վանքի գովասանության հետ 
հայ աշուղները գովել ու փառավորել են և 
նրա վեհապետներին,  «Հո գևոր  Տիրոջը»,  
«սուրբաւլանին»:  Ահա ինչ է երգում ութսու
նամյա աշուղ Քեշիշ-օղլին Ծփրեմ կաթուղի
կոսի համար.

Սեղանդ մասունք ա, վերարկուդ խաս ա,
Ծառա եմ քու  սուրբ Աթոռիդ, ս ուրբա զա ն .

Սկիհդ արյուն մարմին, միջինը մաս ա,

Ծառա եմ քո ւ  սուրբ սեղանիդ, սուրբաւլւս ՚ն:

Աստվածախոս Մովսես, սրբոց նահապետ,

Կարգդ, հրեշտակաց դու ես Մելքիսեդ, 

Եպիսկոպոսապետ ուղիղ հայրապեւո,
Ծառա եմ ք ո լ  յուղափառիդ, սուրբա ղա ՚ն :

Գավազանդ ոսկի ա, վփլոնդ խարա,
Աղոթքդ յար եղավ, ես շնորհքս առա,

Զարհուր Քեշիշ օղլին լինի ք ե զ  ծառա.

Ծառա եմ քո ւ  խալ խալվասիդ, սուրբազա՜ն:

... Իսկ ի՞նչ են երգում մեր ժամանակի ա- 
շուղները. վերցնենք մի քանի  նմուշներ նո- 
ցա մեջ ամենահայտնի ու տիպիքական աշու
ղի՝ Ջիվսւնու երգերից ե կտեսնենք,  որ այս
տեղ բոլորովին նոր մտքեր,  նոր զգացմունք
ներ են հեղհեղվում.

Մեր նախնյաց հոտն առնել կուզե՞ս, ի՛մ որդյակ, 

էջմիածին, Սուրբ Կարապետ ո՛ւխտ գնա.
Անին չմոռանաս, թեև ավերակ,

Կհամարվի նա խնյա ց լիառքերուն վկա:

Ք ոլ հարազատ մայրն I; Սույւբ էջմիածին,

Սիրե՛ սղդ սուրբ վայրը, սիրե’ 1ւաթոգին.

Պապերուս հիմնարկած տունն I; թանգագին,

Հա յոց  համար ղրանից մեծ տուն չկա:

Լա՛վ է, այդ պատճառով Կարին էլ կերթաս, 
Հետո Մուշը,՜ սիրուն դաշտը կտեսնաս,

Տարոնի լեռներուն կծանոթանաս՝

Սուրբ Կարապետ ուխտ գնալով, հա՛յ տղա:

Ջի՛վան, մայր չի լինի ք ե զ  օտար կինը,

Սիրե քու  ի՛սկ մայրդ, սիրե' քու  հինը.
Թողած հոգուդ մոտիկ էջմիածինը,

Ի՞նչ գործ ունիս Հռոմ կամ Ամերիկա:

«Հայերուս սեփականությունը» վերնւս- 
գրով մի ուրիշ երգի մեջ նա ասում է.

Հայերս մեկ լեզու, մեկ կրոն ունինք,

Ուրիշ ոչինչ  մեզի սեվւական չկա.
Մենք հայկական հագուստ, հայ տարազ չունինք, 
Կորչել է հին ձևը, մեկ նշան չկա:

Պապերս մեկ բանով շատ անգին էին,

Նպ ատ ակով տաճարներ կշինեին.
Հ ի ն  մնացած վանքերը չլինեին,

Օտւսրք կասեին «Հ ա յա ս տ ա ն չկա »:

Մի հատ եկեղեցի ունինք, մերն է զուտ,

Պարզ է, չունի այնքա ն բաներ նորամուտ,

Երգեր գրավիչ,  մեղմ, հոգիօգուտ,—

Մեր շարականի պես շարական չկա:

Տեր,  պահե' Արամյան հոգևոր Գահը,

Մ|ւ' մարիլ հայերուս մեկ հատիկ ջահը,

Ն րա  հետ կապված է մեր ազգի շահը.
Բացի Սուրբ Աթոռը մեզ պաշտպան չկա:

Ջի՛վանի, մեկ մեկու կյանք նվիրելով՝

Հա յ ապրինք հայության գանձին տիրելով,

Ինչ որ ունինք պահենք իրար սիրելով,—

Դրանից մեզի լավ ուրիշ բան չկա:

Հեռու  երկրներից փչած օտար հովերի, 
վնասակար ազդեցություններից զգուշացնե
լով աշուղ Զիվանին այսպես է կազմում «յուր 
համոզմունքը».

... Թեև շատ բանի մեջ |սեղճ եմ, տկար եմ, 

Բայց այս համոզմունքիս մեջը հաստատ եմ,—• 

էջմիածնում ժամկոչության հոժար եմ,

Ուրիշ ալլգ|ւ քարոզարան չեմ լինի:

Ջիվանս կմնամ ժրաջան արի,
Չարակամ եղբորս ցանկալով բարի.

Սևանում կմնամ քառասուն տարի,

Չ ի ք  Խաչատուր Պապախանյւսն չեմ լի՛սի:

Երբ Կովկասի հայ զինվւզւնևրին ճանա
պարհ էին դնում առաջին տարիներում, Ջ ի 
վանին խրատում էր ու երգում.

. . .Չմոռանանք որ մեզ ունինք էջմիածին ււուրր հավաա, 
Աշխատենք և միշտ ունենանք ւ)եպի նրան վառ

փափագ.
Անձով օգն ենք մարմնավորին, հոգին չթողունք անհագ 
Սուրբ 1|րոնին, եկեղեցուն կյանքերս տանք պատարագ, 
Որ նա լինի մեզի պաշտպան մտքերուս լուս ու ճրագ, 
Սրսերուս մեջ ամուր պահենք մեր հավատը տաք ու

ջեր:

Հա յի'  Աստված, տո՛ւր հսւյհրուն ջերմ հավատ,
Սիրեն իրենց եկեղեցին հարազատ...

Խիստ մխիթարական է այս երևույթը, որ 
Ս. էջմիածինը յուր ամբողջությամբ, յուր 
բազմակողմանի նշանակությամբ ծանոթ է 
եղել ինչպես մեր հին աշուղներին, այնււյես 
էլ նորերին, իսկ ինչ բանի արժեքն ու սրբու-

|9յուևը հասկանում է աշուղը, հասկանում ե 
կնշանակի ե ժողովուրդը, որովհետև աշուղը 
նրա մտքի, Նրա գաղափարների և զգացում
ների թարգմանն է: Ո՚ րչափ ցանկալի է, որ 
այդ գաղսոիարներև ու զգացումները,  ամեն 
տեսակ մոլի ու նենգամիտ ներշնչումների 
հակաււակ՝ շարունակեն կենդանի մնալ մհր 
ժողովրդի մեջ, և ամեն հայի սրտից բխած 
լինի աշուղի այս աղոթքը.

Տե՛ր,  պահե՛ Արամյան հռոԱոր Գահը,

Մի՛ մարխ մեր ազգի մի հատիկ ջահը, 
Ն րա նից է կախված մեր ազգի շահը,—
Բացի Աուրր Այօոռը մեզ պաշտպան չկա:

( «Արարատ», Վաղարշսսզսւտ, 1903 ը., էջ 511— 520)


